
Thicket Portage
CDPI awa wícihéw ininiwa ta wanawínit ta  

nócitánit kékwána ta waskawícik

Énípik awásisak anté Paint Lake itotayáwak ta nátawi 
kwáskwépicikécik éko itáwak tako ékosi ta itótakik é piponinik.

Tánisi kékí itótaman ta kaskitáyan ta wísámacik ókik ininiwak ká 
ayácik kititawinik ta wanawícik éko ta papámotécik? Ayíw kikaki 
oci mácitán, kékwána éminwásiki asciké ta paskinákániwaki! Nété 
anima itáwinik Thicket Portage, ókik CDPI ká nócitácik ki kaskitáwak 
nántaw 75 ininiwa tapé papámoténit nántaw péyak mina ápitaw 
tipáskán nété isko anihi ká téhomakaki ká piminamakaki éko mina 
kítwám tapé kíwécik. Ékwani nántaw anihi inikok ápitaw anihi ité ká 
ayácik ininiwak. “Kakinaw awiyak kí wíciwéw,” itwéw awa CDPI ká 
nócitát Natalie Bittern. “Ékwani tánto askíy óma ké itócikániwak tá 
pimotániwak.” Paskinákaniwan kákí pá pakitinikátéki kiki mínikawin 
wéká kiki tipahikéstamákawin nántaw ité ta isi pósiyan éko mina 
kotakiya ókik atoskéwikimáwak kí pápakitinamwak ta paskinakaniwaki. 
Inikok ta paskinákaniwak óma ta mino mícisonániwak kékwán ká 
ositániwak ékwani kiki míinikawin kékwán mícim éminwásik. Wína 
ina inikok piko ana awiyak takí paskinákét kékwána, kakinaw aniki 
kákí pimótécik owínowiniwáw astotinik kí ascikátéwa éko pápéyak kí 
isi ocipícákátéwa éko ékwana ana ka paskináket ékwánima.
 Bittern awa itwéw náspíc nawac é ati mino ayácik anihi anté kapé 
itótécik ta wápamicik Health Centre. “Awasimé nóté kiskánitamwak 
tánté kékí otinakik kiskénitamowin óma tánisi kawisk ta isi pamihisot 
éko tánisi kékí isi mácitániwak kistikán,” itwéw.
 Anima mina kotak kékwána ká minénitakik ta otamihikocik óma 
ta kwáskwépicikániwak. Énípik awásisak anté Paint Lake itotayáwak ta 

nátawi kwáskwépicikécik éko itáwak tako ékosi ta itótakik é piponinik. 
Kí pawákonékonániwan mina ité kákí tasi kwáskwépicikániwak ita ta 
tasi sóskwátawinániwak. Péyak otatoskéw kípé pawákonékéw. 
 Bittern awa itwéw tápitáw ókik awásisak otitáwinik tápitaw 
kékwán nócitáwak ká isi minénitamihikocik. “Miscétiwak ókik 
itowa awásisak. Épapámipanicik anihi ká mosciyépiskawácik éko 
mina kika tépitawáwak nócimik,” itwéw Bittern. Épápinákosit, ayíw 
anima itamwak itwéw ‘Cowboys and Indians.’” CDPI awa kí itwéw 
éwí pá pakitinak éminwásiki mícima ta ayácik awásisak mékwác 
óma ká kiskinawámácik. Tanto nípin péyak kísikáw kí mámawi 
métawaniwan éko kí mámawi mícisonaniwan ta mócikitácik éko ká 
maciyépak pítikwamik kí tasi métawéwak. Atit oki ká isicikániwaki éki 
wícicikémácik kotakiya óma ká isi nócicikécik anima ité otitáwiniwak.
 Óma inikok ta kiskénicikáték óma éka é pítwániwak kíkik awa 
CDPI ota Thicket Portage péyakwan wá itótakik nété Cross Lake 
óma ká mínicik é cipétakwásot waskoténikan wanawítimik ta wásot. 
Ká wápamit ékotowa é wásot ékwani kí kiskénitén “mwác” ota kikakí 
pítwán. “Kí atosképaniniw wínawáw itwéw awa Bittern, “éko nístanán 
éyako miwí kocitanán.”

Kiki kiskénitén ná?

•	Ká itwécik ókik Canadian Fitness éko Lifestyle Research 
Initiative, 22% ókik Canada oci ká apisásiki itáwina (nántaw 
1000 ininiwak) éka náspic nántaw é itótakik inikok anihi Kíci 
itáwinik ká ayácik 12%.

http://www.cflri.ca/pdf/e/rf0111.pdf

